
Usmene predaje o hudamu iz Harmana

AMIRA DERVISEVIC
Pedagoski fakultet u Biha¢u

U okviru mitoloskih predaja zabiljezenih medu bosnjackim stanovniStvom u Bosni
kao posebna skupina izdvajaju se predaje o hudamu. Okosnicu tih kazivanja ¢ine
tradicijska vjerovanja u nadnaravno bice koje se pojavljuje u prostorima u kojima
borave ljudi i lupom ili razbijanjem suda upozorava ukucane na odrZavanje Cistoce
doma. Zabiljezene predaje vezuju se za odredena mjesta, ali i ljude koji su, vjerovalo
se, posjedovali vlastitog usluznog duha. U radu se kroz usporedbu danasnjih mito-
loskih predaja o tom bi¢u sa onima zabiljezZenim dvadesetak godina ranije na istom
prostoru Zeljelo ukazati na postojanost kazivanja o hudamu u bosnjackoj usmenoj
tradiciji.

Kljucne rije¢i: bosSnjacka usmena tradicija, vjerovanje, nadnaravna bi¢a, hudam,
predaje, demonoloske (mitoloske) predaje

[strazivanja usmene tradicije BoSnjaka provedena krajem 20. i poCetkom 21.
stoljeca’ pokazala su brojnost predaja u odnosu na druge tradicijske usmene
pripovjedne oblike. Na osnovu zabiljeZene grade, koja je u ve¢inom pohranje-
na u Folklornom arhivu Zemaljskog muzeja Bosne i Hercegovine u Sarajevu,
Cini se da su historijske predaje prisutnije medu pripovjedacima, nego $to su
to primjeri etioloskih i eshatoloskih, kulturnohistorijskih, mitskih predaja
te legendi. Kao izraz kolektivnog sjecanja, historijske predaje sezu daleko u
proslost Bosne:

od vremena kad su, prema narodnom vjerovanju, ove prostore naseljavali ne-
kadasnji, stari stanovnici Bosne (Kauri, Grci, Madari, Lutorani), preko kazi-
vanja koja se odnose na srednjovjekovno razdoblje Bosne (banovine i kralje-
vine), potom kazivanja koja su sadrzajno vezana za Cetiristoljetno osmansko
prisustvo na naSim prostorima, pa sve do savremenosti. (Softi¢ 2004: 34)

Promisljanja o osobitostima bosnjackih usmenih predaja u odnosu na pre-
daje zabiljeZene medu Hrvatima i Srbima u Bosni i Hercegovini najvise se
oslanjaju upravo na historijske predaje. Prema misljenju Aise Softi¢, predaje
iz boSnjacke sredine,

! Radi se o terenskim istrazivanjima AiSe Softi¢ predstavljenim, izmedu ostalog, u knjigama Usmene
predaje Bosnjaka (2002) i Zbornik bosnjackih usmenih predaja (2005) te o mojim periodi¢nim terenskim
istrazivanjima usmene proze koja su se sastojala od odlaska u sela Bosanske krajine 2015.12016. godine.

pored toga Sto nedvojbeno baStine ustaljene motive, prisutne u razli¢itim i
¢ak vrlo udaljenim tradicijama, ¢uvaju sje¢anje i na neponovljiv na¢in pamte
brojne li¢nosti i dogadaje koji su znacajno stariji od dolaska Osmanlija u nase
krajeve i Sirenja islama u Bosni. U nekim primjerima bos$njackih predaja na
sloZen nacin prepliéu se i proZimaju islamska i predislamska tradicija, ¢uva-
juéi na taj nacin tragove na neke oblike davnog i iSCezlog Zivota na ovim pro-
storima. (Softi¢ 2004: 33)

Privla¢i paZnju da nasuprot interesu za biljeZenje i sakupljanje bo$njackih
usmenih predaja stoji nedovoljna zainteresiranost za njihovo izucavanje.
Tradicijski usmeni pripovjedni oblici, prije svega predaje, u sredistu su znan-
stvenog interesa Esme Smailbegovi¢? i AiSe Softi¢.® IstraZivanjem predaja
zabiljeZenih medu Bosnjacima bavio se i Vlajko Palavestra.* Spomenuti istra-
Zivaci svoju su paznju usmjerili u prvom redu ka historijskim predajama, dok
su kazivanja koje pripadaju etioloSkim i eshatoloskim, kulturnohistorijskim,
mitskim ili demonoloskim predajama te legendama ostala postrani njihovog
zanimanja. Predaje o kojima se vrlo malo pisalo, izmedu ostalih, su mitoloSke
ili demonoloske koje zabiljeZene medu BoSnjacima obuhvataju kazivanja o
vilama, azdahama, zakopanom blagu, dZinima, Sejtanu i hudamu. Bududi da
je veli broj prica u Cijem je srediStu susret sa hudamom, usluZnim duhom -
bi¢em iz tradicijskog vjerovanja - zabiljeZen devedesetih godina proslog sto-
lje¢a na podrudju sjeverozapadne BiH, taCnije na podrucju Bihaca, terenskim
istraZivanjima provedenim tokom 2015. i 2016. godine na istom prostoru
Zeljela sam provjeriti prisustvo tih kazivanja medu stanovnistvom. Ciljevi
istrazivanja predstavljeni u ovom radu jesu prije svega utvrdivanje prisustva
predaja o hudamu, a potom komparativnom metodom saznati koliko se te
predaje, ukoliko su i danas sacuvane, razlikuju od onih zabiljeZenih prije
dvadesetak godina na istom prostoru.

KO JE HUDAM?

U znanstvenoj literaturi koja se odnosi na bosnjacku usmenu tradiciju vrlo
se malo moze saznati o hudamu,® usluznom duhu. Najstariji zapis o tom nad-

2 Rijec je o studiji Narodna predaja o Sarajevu objavljenoj 1986. godine.

3 AiSa Softi¢ je autorica prve sintetske studije o bo$njackim usmenim predajama pod naslovom Usme-
ne predaje Bosnjaka (2002). Pored toga, priredila je i Usmenu prozu Bo$njaka (2004) te Zbornik bosnjackih
usmentih predaja (2005).

*Vlajko Palavestra autor je viSe radova u ¢ijem je sredi$tu bosanskohercegovacka usmenprozna tra-
dicija. Izmedu ostalog, objavio je knjigu Historijska usmena predanja naroda u Bosni i Hercegovini (1991).

5 Abdulah Skalji¢ u knjizi Turcizmi u srpskohrvatskom jeziku (1966) kao obja$njenje rije¢ hudam (isto:
335) donosi sljedece: hudam -ama (ar.) poslusni duh, dzin koji stoji u sluzbi onoga koji saziva dzinove
(“sakuplja dairu”). tur. huddam, pl. od hadim “sluga”.

naravnom bi¢u usputna je biljeSka u tekstu “NesSto o narodnom praznovjerju
i lijeCenju Muhamedovaca u Bosni i Hercegovini”, koji je Muhamed Kulinovié
Fejzi beg objavio u Glasniku Zemaljskog muzeja Bosne i Hercegovine 1898.
godine. U dijelu teksta pod naslovom “Proricanja” stoji: “Horoz (kokot) kad
dozivi dvadesetu godinu, snese jaje. Ako bi ti to jaje nosio Cetrdeset dana pod
lijevim pazuhom, izlegao bi se huddam (gjavo) Stogod bi ti od njega zatrazio,
on bi ti nabavio” (Kulinovi¢ 1898: 511). Tragom tog bi¢a u dostupnoj litera-
turi paZnju privlaci tekst “Pucko praznovjerje i mitologija” Petra Bulata iz
1922. godine. PiSudi o slavenskoj mitologiji, Bulat spominje, izmedu ostalih,
hudice - mitska bica koja se javljaju ili kao duhovi vezani za duse preminulih
ili su to “predstavnici ozivljenih prirodnih pojava, a nose pretezno obiljezje
krséanskih zlih duhova, odnosno vragova” (Bulat 1922: 60). U suvremenoj
literaturi o boSnjackoj usmenoj prozi hudam se dovodi u vezu sa dZinima -
nevidljivim bi¢ima koja su prema islamskom vjerovanju stvorena od vatre i
koja poput ljudi imaju razum te slobodu izbora izmedu dobra i zla. Omer b.
Sulejman el-Eskar u knjizi Svijet dZina i Sejtana biljezi sljedece:

Prema jezikoznalcima, dZina postoji nekoliko kategorija. U osnovnom znace-
nju, za njihove individue kaZe se dZin. Ako se podrazumijevaju oni dZini koji
zive s ljudima, kaze se ummar. DZine koji se bave djecom ljudi nazivaju ervah.
Ako su zlocCesti i uznemiravaju ljude, to su sejtani. Ako su gori od toga, onda su
to maridi, a ako su jos$ gori i viSe napasni, to su onda ifriti [...] (E1-ESkar 2010:
11)

Svijetu dzina, dakle, pripada i Sejtan (davo) ili Iblis, kako se spominje u
Kur’anu. Nijaz Omer primjeéuje da “njegovo neprijateljstvo prema ljudima
potjece jo$ od prvog dana ¢ovjekovog stvaranja, dakle, od kako je istjeran iz
DZenneta (Raj) zbog nepostovanja Bozije naredbe da se pokloni (ucini sedz-
du) pred Ademom (Adam). Tada se Iblis zakleo da ¢e ostati vjeCni neprijatelj
Ademu i njegovom potomstvu” (Omer 2007: 78). AiSa Softi¢ predaje o huda-
mu zabiljeZene u bosnjackoj sredini posmatra u okviru predaja o dzinima:

Za hudama moZemo reci da sazima odlike i dobrog i zlog dzina. Po nekim oso-
binama, koje se vezuju uz njega, kao Sto su nacin sticanja i mjesto obitavanja,
hudam predstavlja ku¢nog duha ili jo$ preciznije — usluznog duha. Ovaj duh
uvijek je vlasnistvo i u sluzbi je iskljucivo pojedinca. [...] U nekim slu¢ajevima
se o njemu kazuje kao o dobrom duhu, dok se u drugim istice da je zao, poseb-
no osvetoljubiv. (Softi¢ 2002: 69)

Privlaci paZnju da po nekim svojim osobinama on neobi¢no podsje¢a na
macica o kojem je pisao Ivan Lozica u tekstu “Dva demona: orko i macic¢”.
[strazujudi pric¢e o nadnaravnim bi¢ima, Luka SeSo primjecuje:

Po svom djelovanju maci¢ je ambivalentno bi¢e. Covjeku ¢&ini i dobro i zlo, od-
nosno vjeruje se da su maci¢i zasluzni za dobar ulov ribe te da onome koji mu
uspije ukrasti crvenu kapicu donosi blago. S druge strane, maci¢ je odgovoran
za niz losih djela kojima $teti ¢ovjeku. (Se$o 2012: 134)

Kao objasnjenje rije¢i hudam u Bosanskom etnolo$kom rjecniku stoji da je
to sluga, a “posjedovanje Hudama (licnog dZina) u Bosni se udomacilo pod
uticajem arapske magije”® (Micijevi¢ 2009: 118). Svom gospodaru hudam je
mogao pomagati na razlicite naCine, a od njega su se traZile najnevjerovatnije
stvari - “daljinska putovanja kopnom ili morem, nevidljivost, ¢injenje da
voda pred oc¢ima drugih ljudi nestane i sli¢cno” (Micijevi¢ 2009: 119).

HUDAM U KAZIVANJIMA ZABILJEZENIM MEPU BOSNJACKIM
STANOVNISTVOM

U tradicijskom vjerovanju Bo$njaka hudam je prisutan kroz pouke starijih
upucéene mladim ¢lanovima porodice da navecer posebno prostor kuhinje
mora biti ¢ist i uredan jer hudam neurednost kaznjava razbijanjem suda ili
bukom koja uznemirava ukuéane. Ovdje treba spomenuti i vjerovanje da ne-
Ciste prostore posjecuju i dzini nevjernici koji mogu predstavljati opasnost
za ljude. Za razliku od hudama, koji svojim djelovanjem potic¢u na ¢istoéu
i urednost, dzini nevjernici, prema islamskom vjerovanju, a koje je preko
vjeroucitelja uSlo u usmenu tradiciju BoSnjaka, vole neurednost i necisto¢u
jer u takvom prostoru najradije obitavaju. Cisto¢a je veoma vazna u islamu.
Ona moZe biti unutrasnja (¢isto¢a duse) i vanjska (Cistoca tijela, doma, uli-
ca...). Jedan od preduvjeta za obavljanje namaza (molitva kod muslimana),
koji je jedan od temelja islama, jest Cistoca tijela, odjece i mjesta na kojem se
molitva obavlja.

[ako je u skromnoj literaturi o hudamu navedeno da se hudam moZe
stedi prizivanjem i duhovnim treningom (Micijevi¢ 2009: 119), zabiljeZeni
primjeri bosnjackih usmenih predaja donose samo jedan nacin postanka tog
bi¢aito posredstvom jajeta. Narodna vjerovanja zabiljeZena u 21. stoljecu, za
razliku od onih s kraja 19. stolje¢a koja je donio Muhamed Kulinovi¢ Fejzi beg,
nesto su preciznija jer Covjek koji nosi jaje pod pazuhom mora se neprestano

% Prema Senadu Micijevicu, u proslosti Bosne je bilo ucenih ljudi koji su posjedovali osobne sluge u
duhovnom svijetu. Do njih se dolazilo dvojako: prizivanjem i duhovnim treningom. Kad bi se hudam poja-
vio priziva¢ i hudam bi sklopili doZivotni ugovor ispisan na prstenu. Medutim, bilo je vazno da praktikant
bude bogobojazan ¢ovjek te da ga tastina i Zelja za mo¢i ne zanesu jer bi ga to odvelo u propast. Korist
od hudama ogledala se, izmedu ostalog, i u tome $to su oni koji su ih prizvali mogli znati prilikom obav-
ljanja svakodnevnih poslova da li su okruZzeni iskrenim ili neiskrenim ljudima. Bitno je napomenuti da
uspostavljanje izravnog kontakta sa bi¢ima iz duhovnog svijeta nije bilo posve bezazleno jer je postojala
opasnost da se umjesto dobrog prizove zao hudam, $to bi zavrSavalo loSe za ¢ovjeka.

moliti Bogu. Prisjecajudi se djetinjstva, M. K., umirovljena uciteljica iz Bihaca,
pripovijedala je kako je kao djevojcica pitala majku kako je nastao hudam:

To stariji covjek nosi 40 dana jaje pod pazuhom i da se tada nakon 40 dana
stvorilo to stvorenje, neko malo si¢usno. Jednostavno ga zvali adZica.” Mogao
je da prode kroz klju¢aonicu, toliko je bio si¢usan, mali. Niko ga nije mogao
vidjeti, samo njegov gospodar. Niko nije mogao s njim komunicirati, samo nje-
gov gospodar.®

Zarazliku od vjerovanja o hudamu koja su i danas prisutna medu bosnjackim
stanovniStvom i koja se odnose na njihovu funkciju da upozoravaju na cisto-
¢u i urednost, usmene predaje o hudamu vezuju se uglavnom uz odredene
osobe. Profesor Muhamed Filipovi¢ kazivao je da se u Kljuc¢u, rodnom mjestu
njegovog oca, vjerovalo da hudam boravi u ku¢i Osman-bega Filipovi¢a i da
se javljao na razlic¢ite nacine, a “najviSe uznemiravanjem ukucana lupom,
prosipanjem brasna po ku¢i ili na¢inima kojima se skre¢e paznja na sebe”
(Softi¢ 2002: 70). Hudam je, vjerovalo se, bio u sluzbi i Arif-bega Pumisica.
Muhamed Filipovi¢ je u jednom razgovoru pripovijedao dogadaj kojem je
svjedocila njegova majka. Prilikom posjete svojoj sestri Arif-aga je zatrazio
da mu jedna snaha ujutro skuha kahvu.

Jetrva moje majke, vesela mlada Zena, kazala je: “Ba$ ¢u mu ja ustajati!” Moja
majka kazuje da je nju ujutro rano probudila Zena po imenu Gopa koja je ra-
dila u ku¢i, i da je ona skuhala kahvu. Kasnije se ispostavilo da Gopa zapravo
nije uopce ustajala, nikoga budila, a da je jetrva imala neprilika jer joj je cijela
soba bila izdignuta. Te cudne dogadaje svekrva je mojoj majci protumacila: “A
to je onaj njegov!”, pri tome misle¢i na hudama. (Softi¢ 2005: 32)

U Varcar-Vakufu prepricavalo se da je i kadija (sudija) Bahtijarevi¢ posje-
dovao hudama. “Tada su se oko njegove kuce zbivali veoma ¢udni dogadaji.
Na kuci je, s vremena na vrijeme, padalo kamenje, krov se tresao iako nije
bilo mogucée ni na kakav nacin utvrditi Sta je tome uzrok” (Softi¢ 2002: 71).
Hudami nisu bili samo u sluzbi muskaraca. Usmena tradicija ¢uva kazivanja o
Zenama koje su imale svog ku¢nog duha. Jedna od njih bila je supruga nekog
Hadziabdage iz Banja Luke za koju se “govorilo da posjeduje svog Hudama.
Tako se naime tumacio ¢udan dogadaj da je HadZiabdaginica napadnuta uz
ramazan dok je bila na namazu, u svojoj ku¢i i u prilici kada je viSe osoba bilo
u prostorijama gdje je ona Zivjela a niko od prisutnih nije vidio niti zamijetio
neku osobu koja je to ucinila” (Softi¢ 2005: 32). Osim primjera koji ukazuju

7 Uz rije¢ adZo Abdulah Skalji¢ u knjizi Turcizmi u srpskohrvatskom jeziku na str. 71. donosi sljedece
objasnjenje: starac, dedo, amidza, striko.

8 Kazivala M. K. (1940) iz Biha¢a. Zapisala Amira Dervi$evi¢ 2015. godine.

na povezanost hudama i pojedinaca, AiSa Softi¢ zabiljeZila je i jednu predaju
u kojoj se hudam dovodi u vezu sa napustenim stambenim objektom: “Ima u
Srebrenici, ako ne vjerujes pitaj koga hoces, zgrada gdje je bila stara kame-
njara, uvece ha mrak pane, zveka kaze, stoji tanjira i kasika i nema $ta nema
Sta se ne Cuje u toj zgradi. Hudam” (Softi¢ 2005: 32).

Hudam u biha¢kim predajama zabiljeZenim krajem
20. i pocetkom 21. stoljeca

Boraveci sredinom devedesetih godina proslog stolje¢ana prostoru Bosanske
krajine, AiSa Softi¢ je zabiljezila, pored ostalog, pet kazivanja €ija je okosnica
narodno vjerovanje o hudamu. Kazivanja su zapisana na podrucju Bihaca,
preciznije u dijelu grada koje se zove Harmani. Radi se o urbanom prostoru
naseljenom starosjedilackim stanovnistvom pretezno islamske vjeroispovi-
jesti. ZabiljeZene predaje obuhvataju kratka priop¢enja “informacije u sklopu
govorne rijeci” (BoSkovié-Stulli 1997: 23), ali i siZejno razvijena kazivanja.
Kao najces¢i oblik izdvajaju se memorati - “pri¢anje o dogadaju po vlastitom
sjecanju” (Boskovic¢-Stulli 1997: 23). Vecini zabiljezenih prica zajednicko je
to da se radi o sekundarnim memoratima jer se zasnivaju na dozivljajima
kazivacu bliske osobe. Uvidom u sadrzaj kazivanja, otkrivamo da se odnose
na hudama koji je obitavao u ku¢i Hasiba Kadi¢a i kojeg su poznanici nazivali
Dedo Hudam. Jedno od kazivanja pripovijedala je Enisa Jusi¢:

Mi smo to kao djeca slusali, i ona nama prica. Kaze, neKki je ¢covjek drzao jaje
Cetrdeset dana pod pazuhom pa da je sanjao da Ce izle¢i se taj hudam. To je
bio neki duh, nesto. On je bio dobar. Uvijek se prije nego Sto ¢e se on pojaviti
u odredenom obliku - zeleno svjetlo. Vjerovatno nur misli pod tim zelenim
svjetlom, da se na tom mjestu pojavljivao hudam. A navodno je to bilo u toj
staroj hodzinskoj ku¢i. Kadi¢a kuéi. Ta stara kuca je sad srusena. (Softi¢ 2005:
30)

0 hudamu je pripovijedao i Edhem Alagi¢:

U nas je bila ovdje kuc¢a Kadi¢a, poodavno je to bilo, pa u njega u ku¢i bio taj
duh. Pa onda, on je kazu kako je, kad hoce da prestrasi, uzdrma kué¢om, zadr-
ma kuéom. I taj hudam se ¢uo u tim Kadi¢ima vavik. Samo u njih bio. Ko ¢e
znati to, Sejtani. I Alihodza je znao to. Plaholjevi¢. On je znao te i li¢iti. (Softi¢
2005: 31)

O ukorijenjenosti pri¢a o nadnaravnom bi¢u medu stanovnicima Bihaca
moZzda najbolje svjedoci poslovica koju je sa¢uvala usmena tradicija: Cuvaj
se hudama iz Kadi¢a hamama. Prema Asimu Bajri¢u rodenom 1926. godine:

Bilo je tu u Harmanima bas: Cuvaj se hudama iz Kadi¢a hamama. Pri¢ali su da
se obi¢no navece, nocu Zene kad bi ostavile sude, ako ne bi oprale da bi dosli
ti hudami, lupali, pravili nered, ako ne bi oprali sude na vrijeme. (Softi¢ 2005:
31)

O istraZivanju provedenom tokom 2015. i 2016. godine
u Harmanima

Kako je od spomenutog terenskog istrazivanja AiSe Softi¢ proSlo osamnaest
godina, zanimalo me je da li stanovnici Harmana jos uvijek ¢uvaju kazivanja
o hudamu, budu¢i da su obje kuce za koje se pretpostavljalo da u njima
obitava hudam srusene, a pojedinac koji je posjedovao hudama vise nije Zziv.
[straZivanja su obavljena periodi¢no tokom 2015. i 2016. godine i njima je
bilo je obuhvaéeno podrucje Harmana u kojem su se nalazile dvije kuce po-
rodice Kadi¢. Gradu sam prikupljala tokom unaprijed dogovorenih susreta sa
informatorima do kojih sam dolazila preko poznanika. Bilo mi je vazno da do
informatora dodem upravo preko poznanika jer sam ve¢ tokom prvih razgo-
vora primijetila da informatori sa nelagodom pripovijedaju nepoznatoj osobi
price o ¢ovjeku Cije potomke li¢no poznaju. Uglavnom sam se koristila polu-
strukturiranim intervjuom i aktivnim sudjelovanjem u razgovoru. Nastojala
sam da sagovornici $to manje primijete moju ulogu istrazivaca i pokusavala
sam se Sto viSe pribliziti ulozi obi¢nog sugovornika. Gradu sam dokumenti-
rala zvu¢nim zapisom (diktafonom). Nakon transkribiranja odabrana grada,
koje je pohranjena na Odsjeku za bosanski jezik i knjiZevnost PedagoSkog
fakulteta Univerziteta u Bihacu, posluzila je kao materijal za promisljanja o
postojanosti usmenih predaja o hudamu iz Harmanskog progana (sokaka).
U ovaj sam rad uvrstila samo neke primjere koje sam zabiljeZila prilikom
istrazivanja.’®

Tokom intervjua sugovornici nisu bili jedinstveni po pitanju toga u kojoj
ku¢i se pojavljivao hudam. Obje su bile smjeStene u Harmanima, u obje su
zZivjele porodice Kadi¢, ali ih je dijelila prostorna udaljenost i potok Drobi-
nica. Najstarija kazivacica je 1918. godiste, a najmlada 1990. Svi su kazivaci,
njih trideset, rodeni u Bihacu, razlicitog su spola i obrazovanja. Na osnovu do
sada sakupljene grade, moze se zakljuciti da mladi sugovornici (do cetrdeset
godina starosti) o hudamu znaju samo na razini narodnog vjerovanja. Dakle,
to su nevidljiva bi¢a kojima su odrasli plasili djecu. Ta su vjerovanja prenosili
najcesce stariji lanovi porodice, obicno majke (bake) ili djeca tokom dru-
Zenja i igre. Hudami se u tim vjerovanjima nisu povezivali sa konkretnom
osobom ili prostorom. Stariji sugovornici (viSe od Sezdeset godina starosti)

° Predaje koje su bile sli¢nog sadrzaja nisam uvrstila u rad smatraju¢i da bi njihovo navodenje bilo
suvisno.

o hudamu su znali predaje. Devetnaest zabiljezenih kazivanja moglo bi se na
osnovu analize sadrzaja klasificirati u dvije skupine: hudam u ku¢i Kadi¢a u
blizini potoka Drobinica, hudam u ku¢i Kadiéa uz jarak. Budu¢i da je malo
zabiljeZenih primjera, ne mozemo biti sigurni koliko je voda bitna za pojavu
hudama. Cinjenica je da kroz Biha¢ proti¢u rijeka Una te potoci Drobinica,
Klokot i Privilica.

Hudam u Kadiéa kuci uz potok Drobinicu

U prvoj skupini nalaze se predaje koje se odnose na kuc¢u u kojoj bi se kad
padne prvi mrak mogla ¢uti buka koja je uznemiravala prolaznike. Niko nije
vidio nadnaravno bice koje je prouzrokovalo buku, ali su odrasli upozoravali
djecu da ne prolaze po mraku blizu te kuce jer se u njoj nalazi hudam. Buke
je nestalo kad je kuca sruSena, prema tome s nestankom kuce nestalo je i hu-
dama. Sugovornica Cetiba Pjani¢, rodena i odrasla u Harmanima, kazivala je:

Ne znam od koga sam to cula. Mi ko djeca nismo smjeli pro¢i pored te kuce
Kadic¢a navecer, kad je mrak zato $to su nas strasili da tu ima hudam, u toj kuc¢i
dole u podrumu. Dole je bio podrum. Stara ona Kuca starinska. Pricalo se da
pod ku¢om ima hudam i onda navecer kad prolazis$ sva su djeca trcala, zalete
se od mosta i protrce pored. Bojali se. Ma niko nit je ¢uo nit je vidio. Samo to
je prica bila za djecu. Ono jest bio podrum nekakav mracan, dole ispod kuée.'?

U navedenom se slucaju radilo o vezi hudama i prostora pod porodi¢cnom
kuéom ¢iji je zapusteni izgled bio povod za plasenje mladih mjestana. To-
kom intervjua sa sugovornicom saznala sam da se jedna od stanarki te kuce
prezivala Kadi¢. Pored Cetibe Pjani¢, jo$ su tri sugovornika pripovijedala

kazivanja slicnog sadrzaja.

Hudam u Kadiéa kuci uz jarak

U drugoj su skupini kazivanja o starom Hasibu Kadi¢u, kojeg su poznanici
zvali Dedo Hudam i koji je Zivio u Harmanima uz jarak (kanal) koji opasuje
jezgro grada. Za tog se Covjeka vjerovalo da je posjedovao hudama. U okviru
ove skupine moZemo izdvojiti dvije vrste kazivanja, ovisno o tome da li je
hudam bio vidljiv ili nevidljiv ljudima koji su dolazili u kontakt sa Hasibom
Kadicem.

U prvoj podskupini (ukupno zabiljeZeno Sest predaja) hudama je mogao
vidjeti samo Hasib Kadic jer je za sve ostale bio nevidljiv. Hudam je sluSao svog
gospodara i nista nije moglo pro¢i bez njegovog znanja. Posebno je pazio da

10 Kazivala Cetiba Pjani¢ (1949) iz Bihaéa. Zabiljezila Amira Dervi$evi¢ 2015. godine.

ukucani budu uredni i da odrzavaju ¢isto¢u doma. Ukoliko bi ukuéani uvecer
otisli na spavanje, a ostavili nepospremljeno sude, hudam bi sve razbijao.
Ljutnju bi pokazivao zvekom lanaca na tavanu. Neka svjedo¢anstva upucuju
da se taj hudam pojavljivao u likovima ¢lanova porodice i u poslovima koji
se inace ne obavljaju noéu, poput obradivanja zemlje. Nakon smrti starog
Kadic¢a polovinom proslog stolje¢a nestalo je i hudama. Paznju privlaci da su
stanovnici Harmana, nakon smrti Dede Kadi¢a, njegovog sina nazvali Muho-
hudam. Hasnija Sahinovi¢ je pripovijedala:

Redu vam ono Sto sam Cula, a sad je li to istina, nije li, ja ne znam. Ja znam kad
sam ja mala bila, vikali bio hudam Kadi¢a. KaZem ja se sjetila, dok sam ja mala
bila jo$ pa mama vako allahrahmetile prica: Veli orala se basta, znas de su oni
Hadzihajdarevi¢i, znas ti Ziru, ja sam otud. Pa da. | kaZe ¢itavu veli no¢ konji
se Cuju, jeha, Jono Kadica vozi konje, tuce kandzijom. A ona izide na verandu,
i veli, dragi Ibro, veli koja su doba noc¢i veli, a Jono ore Poljkovci bascu. Haj,
veli, nosi te davo. Kakav babo, on nikad nije vjerovo u to. Sta ja znam jel’ to
istina, nije li. Kaze, ja ujutro ustala kad nista nije uzorano a ja, veli, vidjela i
Jonu, i konje, i veli, pretvorio se hudam u Jonu Kadica. Jel’ to istina, nije li, ja
ne znam. On je znao natrpati svasta u kucu, hrane da imaju. Bogami sad bi to
dobro bilo. KaZe natrpa iz ove tvoje kuce i odnese u drugu. Rekoh kako moze
biti. Ne znam.!!

Najstarija sugovornica obuhvacena istrazivanjem, Safija Hodzi¢, svoje pripo-
vijedanje o hudamu premrezila je sje¢anjem na vrijeme Drugog svjetskog
rata. BjeZe¢i od bombardovanja, skrila se sa porodicom desetak kilometara
od Bihaca. U izbjeglistvu je saznala da dijeli sobu sa porodicom ¢iji je naj-
stariji ¢lan sin Covjeka za kojeg se vjerovalo da posjeduje hudama. Devede-
setsedmogodis$nja Safija Hodzi¢ je pripovijedala:

Uz rat to je bilo. To je rat bio. Bilo ono bombardovanje. Njemci bombardovali i
mi smo i8i na selo, bjezali iz grada i osli na selo u neke Papare. Sad se sje¢am,
Papari neki se zvali. I da je bio neki Hasib Kadi¢. Stari ¢ojek da je bio. Imo sina,
ma kako se ono zvao, bio s nama na selu. Huse, Husejin. Kako, tako nekako.
I on je bio u jednoj sobi sa nama i njegova Zena i dvije kcerke. I da je taj stari
Hasib imao tog hudama. Hudam, da ga je on izlego. Da je metno jaje pod pazuh
i Cetrdest dana da je drzao to jaje pod pazuhom. I da je najedanput izislo taj,
kao sjena njegova. Da je dolazio njemu, i ja to Cisto nisam vjerovala, i da je on
donosio njemu sve, iSao sa njim, za njim ali nevidljivo bice bilo. Niko ga nije
vidio, to je samo on vidio. Taj stari Hasib. E to je taj hudam bio. I onda ako
nesto pogrijesi on na tavanu zvecke, lance i ¢uju se lanci da lupa. Ja, mi, nismo
Culi. [ taj njegov sin bio s nama u toj kuéi u Paparima. A ta ku¢a Kadic¢a je bila
u Harmanima kad ide$ nasim mezarlucima, ide se ravno onom ulicom, pa na

11 Kazivala Hasnija Sahinovié¢ (1936). ZabiljeZila Amira Dervigevi¢ 2015. godine.

lijevo, na lijevo kué¢a mu je bila. Taj Kadi¢ i on je umro. Davno je on umro. Ali
to se uvijek pricalo. I onda dvi one njegove kéerke bile su djevojke, Gopa bila i
Vahida. Ako ne operu sude, on dode i lupa po tavanu. Lupa po tavanu lancima
$to nisu oprale sude. Nema viSe hudama. Hasib je umro i umro je hudam.!?

U drugoj su podskupini predaje u kojima je nadnaravno biée bilo vidljivo
ne samo Hasibu Kadi¢u nego i ljudima koji su Zivjeli u njegovoj sredini. U
tim predajama hudam je adZica opisan kao: “Padalj adZe, ar$in brade. Metar
brade, a ¢ojk mali.” Sve predaje, a ukupno ih je devet, kazivala je Vahida Sar-
ganovi¢, koja je rodena 1939. Predaje je ¢ula od svoje majke, koja je Zivjela
upravo u kuéi Kadiéa. Radi se sekundarnim memoratima.

To je moja majka kazivala. Ona je Zivjela 106 godina. To je ona nami govorila,
mi se tog hudama bojali. Bog ti jadan, kakvi ko djeca. On je uzo to jaje, sad od
kojeg je hodZe on to naucio, tu dovu i 41 dan nosio to jaje. A od §ta je to jaje
nismo bas majke pitali. Je li znala, nije je li? Pod pazuhom i dan i no¢ ucio, 41
dan i izlego tog hudama. I to je valjda duSa njegova. Taj Hasib. Kad je on njega
izlego, onda je on sve njemu, niko nije niSta smio iz kuée iznjeti niSta da Ha-
sib ne zna. Pa ako je koja snaha ili sin, odnili da on ne zna, on je o030 to donio,
platio kolko je ko platio, vrac¢aju mu se pare. To se pred Hasiba, kaZe majka,
metne, Hasibu on kaze: Ukro je Ibraga, ukro je Jono, ukrala Alije i ona..., snahe
one dvi. Metne pred njega, onda on zovne: Kolko je platito? Kolko je to platito?
Nema odniti. I’ vratiti pare i’ Hasib kad odobri, da uzme onaj sto je platio.’

Zanimljivo je da u ovim kazivanjima, za razliku od prethodnih, hudam nije
bio nevidljiv. Svako ko bi iSao starom Kadi¢u mogao je vidjeti hudama:

On se vidio kad se ode kod Hasiba. Kod tog Hasiba Sto ga je izlego. On ima ske-
mliju svoju. Vako u ¢osku. [...] Vidjeli ga ljudi koji dolaze. Vidjeli su, sjedi adZe.
On je malehan, a brada ovolika bijela.!*

Prema sugovornici, hudam je sa sobom uvijek nosio kotao sa lancima. Una-
prijed je znao $ta ¢e se dogoditi. Znao je kad ¢e pokrasti banku, kad ¢e biti
bombardovanje Bihaca. Prema pri¢ama, on je svog gospodara nagovorio da
se sa porodicom iseli iz kuée jer je znao da ¢e kuca biti srusena u jednom
napadu za vrijeme Drugog svjetskog rata, Sto se kasnije i obistinilo. Hasib
Kadi¢ je u potpunosti vjerovao svom hudamu. Hudam je upozoravao ukuca-
ne da redovno obavljaju islamske vjerske duznosti (namaz, post, udjeljivanje
milostinje...), da paze na urednost i ¢isto¢u doma te da budu dobri domacini

12 Kazivala Safija Hodzi¢ (1918). Zabiljezila Amira Dervisevi¢ 2015. godine
13 Kazivala Vahida Sarganovié¢ (1939). Zabiljezila Amira Dervi$evi¢ 2015. godine.
14 Kazivala Vahida Sarganovi¢ (1939). Zabiljezila Amira Dervi$evi¢ 2015. godine.

gostima. To se upozoravanje ogledalo u tome $to bi stvarao buku ili bi razbi-
jao sude.

Ista kazivacica je ispricala dva kazivanja koja su siZejno razvijenija. Jed-
nom su prilikom sinovi Dede Hudama bez oCevog znanja prodali daske za
gradnju mlina. Tri puta se drvena grada vracala u dvoriSte na neobjasnjiv
nacin, $to je bilo pripisivano hudamu. Nakon $to su sinovi obavijestili oca o
trgovini i on dao pristanak, daske su ostale kod onog ko ih je kupio.

Prema predaji, hudam nije volio da neko sumnja u njegovu snagu ili da ga
vrijeda. Kako je njegovo prisustvo u ovozemaljskom svijetu kod veéine sta-
novnika izazivalo strah, bilo je vrlo malo onih koji bi se usudili da ga vrijedaju
ili psuju. Vahida Sarganovié¢ donosi i predaju o jednom takvom sluc¢aju kada
je njezin poznanik Redzo Hodzi¢ opsovao adzicu. Ovaj ga je nakon nekoliko
dana sacekao sa kotlom i lancima i pratio ga do kuc¢e udarajuéi lancima oko
njega. To se zastraSivanje nastavilo i u kudi jer adZi ni zaklju€ana vrata nisu
bila prepreka, on se mogao provudi kroz klju¢aonicu. A kad je Hodzi¢ uSao u
sobu iza njega je bila crna macka. Samo je u ovom primjeru zabiljeZena tran-
sformacija hudama u macku, medutim, treba ista¢i da se prema islamskom
vjerovanju Sejtani (davoli) prikazuju ljudima, izmedu ostalih, u obliku crne
macke. Prema Baliju: “Crni pas je $ejtan u psecoj rasi. Sejtani ¢esto uzimaju
taj oblik kao i oblik crne macke. Razlog tome je Sto crna boja viSe od drugih
boja pogoduje Sejtanskim silama i posjeduje toplotnu energiju” (Bali 2006:
39).

Uvidom u sadrZzaj primjetno je da su u prvoj podskupini predaja kazivaci
komentirali predaje i iskazivali odredenu sumnju u istinitost sadrzaja, dok je
u drugoj podskupini, koja sadrZi memorate bliskih ¢lanova porodice koji su
bili dio porodice Kadi¢, imenovanjem svih ucesnika zbivanja, ¢estim zakli-
njanjima i stalnim upué¢ivanjem na tradiciju istaknuto vjerovanje u istinitost
kazivanja. Upravo je u kazivanjima druge podskupine primjetno “vjerovanje
u istinitost onoga o ¢emu se kazuje” (Boskovi¢ Stulli 1997: 18) kao jedna od
vaznih osobina predaja. Tako je pripovijedanje kazivacice Vahide Sarganovi¢
povremeno bilo prekidano komentarima njezinog supruga Selima Sargano-
vica, koji bi potvrdivao istinitost price poput kratkog iskaza da je hudam bio
Cuvar ili komentirao njegov izgled: “KaZe se: ‘Padalj adZe, arSin brade. Metar
brade, a ¢ojk mali.”

ZAVRSNA PROMISLJANJA

U okviru mitoloskih predaja zabiljeZenih medu bosnjackim stanovniStvom
kao posebna skupina izdvajaju se predaje o hudamu. Okosnicu navedenih
kazivanja, skromnih po obimu, ¢ine vjerovanja u nadnaravna bica koja
upozoravaju ljude na €istocu, urednost i pridrzavanje vjerskih propisa. Zabi-

ljezene predaje vezuju se za odredena mjesta ali i za ljude koji su, vjerovalo
se, posjedovali vlastitog usluznog duha. Terenska istrazivanja periodi¢no
provedena u Biha¢u tokom 2015.1 2016. godine pokazala su da stanovnistvo
Harmana jos uvijek ¢uva price o hudamu Hasiba Kadi¢a iako je on sredinom
proslog stoljeca umro, a kuce, za koje se smatralo da se u njima nalazi hudam,
viSe ne postoje. ZabiljeZena kazivanja o hudamu iz Harmana posjeduju upra-
vo one osobine koje takve priCe svrstavaju u Zanr usmene predaje, “ta se
pricanja osnivaju na vjerovanju u realnost onoga Sto se kazuje (recentnom
ili nekadaSnjem); kompozicijski i stilski veoma su jednostavna i obi¢no
jednoepizodna; tematski govore o vjerovanju u mitska bica, o povijesnim re-
miniscencijama, o podrijetlu pojava i stvari itd.” (Boskovi¢-Stulli 1975: 123).
Uporedujuci sadrzaje predaja, primijetila sam da se niti jedno kazivanje koje
je zabiljezila AiSa Softi¢ ne odnosi na ku¢u uz potok Drobinicu. Za razliku
od ranijeg istraZivanja, predaje zabiljeZene tokom 2015. i 2016. tematski su
raznovrsnije. U njima se detaljnije opisuje nacin sticanja hudama, zgode sa
njegovim iskazivanjem ljutnje, transformacijama, sposobnosti preno$enja
predmeta i materijala sa jednog mjesta na drugo na neobjasnjiv nacin. Mla-
de predaje otkrivaju neke nove osobine hudama poput tjelesne vidljivosti,
poprimanja obli¢ja Zivotinje (macke) i vidovitosti. Osobine, izgled, ali i uloga
hudama u Zivotu Hasiba Kadi¢a povezuju to bice, prije svega, za dzinski svi-
jet. Osnazene uticajima koji su pristizali iz islamske tradicije, posredstvom
vjeroucitelja, usmene predaje o hudamu - nadnaravnom biéu iz Harmana u
Bihacu - svojom postojanos¢u i danas svjedoce o snazi usmene price.

THE ORAL TRADITION OF HUDAM FROM HARMANI

SUMMARY

In the context of mythological traditions recorded among the Bosniak population in
Bosnia, one special kind that stands out is the one about Hudam. These narratives
should be considered within the framework of traditional beliefs in a supernatural
being that appears in buildings where people live, and warns the members of the
household about the cleanliness of their home by pounding or breaking dishes. The
recorded traditions are linked to specific places but also to people, who are believed
to possess their own service spirit. By comparing contemporary mythological tradi-
tions concerning this being with those recorded twenty years earlier in the same
area (Bihac), the aim of this paper is to draw attention to the persistence of narrating
about Hudam in the Bosniak oral tradition.

Keywords: Bosniak oral tradition, belief, supernatural beings, Hudam, traditions, de-
moniac (mythological) traditions

